
II 

(Atti mhux leġiżlattivi) 

FTEHIMIET INTERNAZZJONALI 

DEĊIŻJONI TAL-KUNSILL (UE) 2015/1010 

tat-18 ta' Novembru 2014 

dwar l-iffirmar u l-applikazzjoni provviżorja ta' Protokoll għall-Ftehim Ewro-Mediterranju li 
jistabbilixxi assoċjazzjoni bejn il-Komunità Ewropea u l-Istati Membri tagħha, minn naħa, u r- 
Repubblika Libaniża, min-naħa l-oħra, biex titqies l-adeżjoni mal-Unjoni Ewropea tar-Repubblika 

tal-Bulgarija u dik tar-Rumanija 

IL-KUNSILL TAL-UNJONI EWROPEA, 

Wara li kkunsidra t-Trattat dwar il-Funzjonament tal-Unjoni Ewropea. u b'mod partikolari l-Artikolu 217, flimkien mal- 
Artikolu 218(5) tiegħu, 

Wara li kkunsidra l-Att ta' Adeżjoni tal-2005, u b'mod partikolari l-Artikolu 6(2) tiegħu, 

Wara li kkunsidra l-proposta tal-Kummissjoni Ewropea, 

Billi: 

(1)  Fit-23 ta' Ottubru 2006, il-Kunsill awtorizza lill-Kummissjoni, f'isem il-Komunità Ewropea u l-Istati Membri 
tagħha, biex tinnegozja protokolli li jemendaw il-ftehimiet konklużi bejn il-Komunità Ewropea u l-Istati Membri 
tagħha minn naħa, u l-pajjiżi terzi, min-naħa l-oħra, bħalma hu l-Ftehim Ewro-Mediterranju li jistabbilixxi 
assoċjazzjoni bejn il-Komunità Ewropea u l-Istati Membri tagħha, fuq naħa, u r-Repubblika Libaniża, fuq in-naħa 
l-oħra, (1) sabiex titqies l-adeżjoni tar-Repubblika tal-Bulgarija u r-Rumanija mal-Unjoni Ewropea. 

(2)  Sussegwentement, intemmu n-negozjati mar-Repubblika Libaniża. 

(3)  It-test tal-Protokoll għall-Ftehim Ewro-Mediterranju li jistabbilixxi assoċjazzjoni bejn il-Komunità Ewropea u l- 
Istati Membri tagħha, minn naħa, u r-Repubblika Libaniża, min-naħa l-oħra, biex titqies l-adeżjoni mal-Unjoni 
Ewropea tar-Repubblika tal-Bulgarija u dik tar-Rumanija (minn hawn 'il quddiem “il-Protokoll”) jipprevedi li l- 
Artikolu 8(2) tal-Protokoll jipprovdi għall-applikazzjoni provviżorja tal-Protokoll qabel id-dħul fis-seħħ tiegħu. 

(4)  Hu xieraq li l-Protokoll jiġi ffirmat u japplika b'mod provviżorju, sakemm jitlestew il-proċeduri kollha meħtieġa, 

ADOTTA DIN ID-DEĊIŻJONI: 

Artikolu 1 

L-iffirmar tal-Protokoll għall-Ftehim Ewro-Mediterranju li jistabbilixxi assoċjazzjoni bejn il-Komunità Ewropea u l-Istati 
Membri tagħha, minn naħa, u r-Repubblika Libaniża, min-naħa l-oħra, biex titqies l-adeżjoni mal-Unjoni Ewropea tar- 
Repubblika tal-Bulgarija u dik tar-Rumanija huwa awtorizzat f'isem l-Unjoni Ewropea, bil-kundizzjoni li jiġi konkluż dan 
il-Protokoll. 

(1) ĠU L 143, 30.5.2006, p. 2. 



It-test tal-Protokoll huwa anness ma' din id-Deċiżjoni. 

Artikolu 2 

Il-President tal-Kunsill huwa awtorizzat jaħtar persuna jew persuni biex jiffirmaw il-protokoll f'isem l-Unjoni. 

Artikolu 3 

Soġġett għar-reċiproċità, il-Protokoll għandu jiġi applikat fuq bażi provviżorja mid-data prevista hawn sakemm jitlestew 
il-proċeduri kollha meħtieġa. 

Artikolu 4 

Din id-Deċiżjoni għandha tidħol fis-seħħ fil-jum tal-adozzjoni tagħha. 

Magħmul fi Brussell, it-18 ta' Novembru 2014. 

Għall-Kunsill 

Il-President 
S. GOZI  

